
1-сабақ. ХАЛЫҚАРАЛЫҚ ЫНТЫМАҚТАСТЫҚ

1. Сөздердің аудармасымен есте сақтаңыз.
Атқару Кеңесі – Исполнительный Совет
БҰҰ Халық қоныстану қоры – Фонд ООН в области народонаселения (ЮНФПА)
Біріккен Ұлттар Ұйымы – Организация Объединенных Наций
Біріккен Ұлттар Ұйымының Балалар Қоры – Международный детский фонд ООН (ЮНИСЕФ)
Біріккен Ұлттар Ұйымының Білім, Ғылым және Мәдениет жөніндегі Ұйымы – Организация  Объединённых Наций по вопросам образования, науки и культуры (ЮНЕСКО)
Дүниежізілік Банк – Всемирный банк
Еуропадағы кауіпсіздік және ынтымақтастық  ұйымы – Организация по безопасности и сотрудничеству в Европе
Еуропалық  даму және қайта құру банкі – Европейский банк реконструкции и развития
Халыкаралық валюта қоры – Международный валютный фонд
Халықаралық даму және қайта құру банкі – Международный банк реконструкции и развития
Халықаралық құқық –международное право
Халықаралық ынымақтастық – международное сотрудничество

2.Мәтінді оқыңыз. Халықаралық ұйымдардың аттарына назар аударып, жаттап алыңыздар.
Қазақстан жекелеген мемлекеттермен сыртқы қарым қатынасында халықаралық құқықтық нормаларды сақтауды көздейді. Сондықтан да жас мемлекет үшін Біріккен Ұлттар Ұйымы, Еуропадағы кауіпсіздік және ынтымақтастық  ұйымы, Халықаралық және Еуропалық даму және қайта құру банктері, Халыкаралық валюта қоры, Біріккен Ұлттар Ұйымының Балалар Қоры, Біріккен Ұлттар Ұйымының Білім, Ғылым және Мәдениет жөніндегі Ұйымы сияқты ірі-ірі халықаралық ұйымдарға мүше болуы аса маңызды жағдай.
Тәуелсіз Қазақстан тарихында 1992 жылдың 2 наурызы Қазақстанның Біріккен Ұлттар Ұйымына мүшелікке қабылдануымен ерекшеленеді. Еліміз БҰҰ Бас Ассамблеясының 46-сессиясында Ұйымның жаңа мүшесі ретінде ғана емес, қазіргі заманның ең өзекті халықаралық проблемалары бойынша белсенді позиция ұстанатын мемлекет ретінде мүше болды. 
1998 жылы республика БҰҰ-ның Экономикалық және әлеуметтік кеңесі  жанындағы комиссия құрамына кірді. Қазақстанның БҰҰ-ның балаларға көмек қорымен  ынтымақтастығы кең түрде даму үстінде. Республикада «Бала мен ана денсаулығы», «Базалық білім беру», «Сумен қамтамасыз ету және санитария ісі» және басқа да бағдарламалар бойынша жұмыстар жүргізілді. 1997 жылы Қазақстан БҰҰ-ның балаларға көмек қорының Атқару Кеңесіне мүше болды.
1997 жылғы қарашада ЮНЕСКО-ның Париждегі Бас конференциясында Қазақстан ЮНЕСКО-ның Атқару Кеңесінің мүшелігіне қабылданды.   Қазіргі уақытта БҰҰ-ның Қазақстанда 15 ұйымы жұмыс істейді.

3. Сұрақтарға жауап беріңіздер.

· Қазақстан қандай халықаралық ұйымдарға мүше?
· Неліктен Қазақстан халықаралық ұйымдарға мүше болды?
· Біріккен Ұлттар Ұйымына мүшелікке Қазақстан қашан  қабылданды?
· Қазақстанда Біріккен Ұлттар Ұйымының қандай бағдарламалары бойынша жұмыстар жүргізілді?
· Қазақстан қашан Біріккен Ұлттар Ұйымының Білім, Ғылым және Мәдениет жөніндегі Ұйымының Атқару Кеңесінің мүшесі болды?

4. Мәтінмен жұмыс.

Мәтіндегі кілт сөздерді анықтап, жазыңыз.
Мәтіндегі басты ақпаратты анықтап, жазыңыз
Мәтінге ат қойыңыз.
Жоспар құрып, мәтіннің мазмұнын айтыңыз.

7. Мәтінді оқып, сұхбат құраңыз.
Қазақстанның БҰҰ жүйесі жұмысына қатысқаны еліміздің көпжақты дипломатиясының басты бағыттарының бірі. Ол елдің егемендігі мен тәуелсіздігін нығайтқаны, әлеуметтік-саяси, экономикалық  және қоғамның тағы басқа салаларында қолайлы халықаралық жағдайларды туғызғаны. Осы бағыттың негізгі мақсаты халықаралық сахнада ҚР-ның ғаламдық және аймақтық қауіпсіздік саласындағы стратегиялық мүдделерін, саясат пен экономикада әділетті әлемдік тәртіп пен орнықты даму ортасын құрғаны, әлемдік қауымдастық мүшелері арасындағы қарым-қатынастарды үйлестіруді көздегені. Ядролық қарудан бас тартқаны, Азияда сенім шараларын орнатқаны, Еуразия кеңістігінде интеграциялық үрдістерді нығайтқаны, өркениеттер мен діндер диалогын шақырғаны – осының бәрі біздің мемлекетіміздің БҰҰ Жарғысының ұстанымдары мен мақсаттарына сәйкес атқарған істерінің әлі де толық емес тізімі.

